Jen dan h mojemu Zivotu

Kaj ti je jen dan naspram pet tisu¢ devetsto Cetrdeset i jen dan h mojemu Zivotu? Ni¢ i
se. Ak pitam tatu, onda je ni¢. On dela na placu i dobre zna kaj je koli¢ina i kaj bu prevagnule.
Ak pitam mamu, onda je se. Pogotove on dan teri zanavek pamtis jer ti je po neCemu poseban.
Prva rec, prvi zub, prvi koraki, prvi rodendan, prvi razred (i to dva put bez ponavljanja)... Sa
sreca da to nisu prvi macki pa se ne hiceju h vodu. | tak sam dosla do svojega najvaznesega
dana, prvoga. Same znam da dan nemres ni zaobijti ni preskociti. Mores ga jedine prespati, al
bi to senek pak bil tvoj dan, jednak vazen, jer te kak svetionik vodi h drugi dan. Bas takev je bil
moj prvi dan. Skore sam ga cieloga prespala, al sam se tulike o njem naposlusala da mi je
najemput same kliker prodelal i lampica se vuZgala pa sam se sega zmislila, ¢ak i onoga kaj
nisc¢i drugi ni mogel znati...

Bila je srieda, jena vura posle pol noci. Lete je bile na vrhuncu i vruée kak h peklu.
Najemput mi je nesci, kak grom z vedra neba, spustil moje gniezde, moju posteljicu, zastitu,
toplinicu i saf komfor (morti je od tulike vru¢ine same sparil, doj bi ga znal). Postala sam sega
zbunjena i splaena. Cula sam mamu su h brige, tatu h panike, a ni babice ni dedeku nisu bili
bas si doma. Rekla sam si: se bu bile h najboljSem redu i moram bar ja biti svoja, prirodne
opuscéena jer senek sam jos tu nutre zasti¢ena. Se su stvari bile ve¢ spremne i ¢akale dost duge
h tomu kufreku da su same prek noci pocele smrdeti po tufte, a mama je mislila da drzi se
konce h svojemi rukami. Tata je najemput postal kak zombi i, normalne, kak pravi mamin sin,
pital si mamu kaj sad treba napraviti. ,Pak nazovi si sestricnu, babicu i hodite same brze za
Zagreb k njoj h bolnicu, kad ste Steli se prek veze. Ne znam kaj fali tu na domacije, na
Obracaku? Meni je i moja hiza bila dobra. Vi$ kak si ti dobre ispal!”“ gizdave ga je gledela i
popravljala si opravu. Tata i mama su se obliekli h tri sekunde, zeli on tuftasti kufrek, seli h
auto i gas za Zagreb. Mama je cielim putem ziehala i gundala kak nije nocni tip (valjda sam zate
ja) i zake sam se bas sad zmislila iti van. Tata se je pak peljal tak fletne da sme dosli h Zagreb
za kulike nam inace treba do Bracaka i normalne da ga je pak zaustanavila policija. Po tate sam
se vec triput rodila. Sad se bum i Cetrti, i valjda zadnji. BaS me zanima na kaj se bu zvlacil kad
mama viSe ne bu bila h blazenom stanju. VoZnja je bila jake naporna i, kak sam ostala bez
svojega tekuéega amortizera, osecala sam saku grabu natem nasem ajnc a asfaltu, al sam se

mogla podnesti jer sam se veselila kaj bum konacne h Zive vidla mamu i tatu. H liftu, dok su se



peljali na Cetrti kat h rodiliSte, mama se je same gledela h on veliki Spigelj i ni se mogla nacuditi
kak jos uvek fletne zgledi, kak joj se splatile kaj je same biciklina terala, senek kaj se sele
zgrazale da to more fest detetu naskoditi. Al je molila Bogeka da sele ima praf, kad je prorekle
da bu curica jer niske nosi. Tata ju je, normalne, moral poslikati (bas se pitam e to nasledne) i
namestila je trbuh na kojem se je jos videl crtez z onemi tockicami; dugim vuhima, tankem
vratem, trbuhem kak vura i malim nogicami i rukami kaj joj ga je $€era nacrckal moj mali bratic¢
i ispod napisal moje cienjene buduce ime. Joj, ak bum tak zgledala, onda jo$ nejdem van i to
ziher, morali se buju fest pomuciti. | jesu se, cielu noc, do skore pol dana. Nikakve inekcije nisu
bas pomagale, a ne znam e je kaj i mamine viezbanje pilatesa po ciele dane kaj znacile nane
velike lopte. Trebala je viezbati nane male ovalne jer joj je same babica pomogla kad se hitila
na njen trbuh kak na loptu za ragbi posle ¢ega sam mam ziSla van. Al su prie toga tatu sterali
van da se ne bi morti, siromak, zrusil h nesvest. Kak sam bila dost fit, liepe sam zletiela ¢ez on
vuski, koscati, kmi¢ni tunel de se nisam Stela prevec zadrzavati, neka me klaustrofobija puti
prijela. Kad sam dosla h onu mrzlu i stranjsku sobu h tere se se bles¢ile, Stela sam prejti nazaj
h onu kmicu. Nisam si mogla ve¢ ni¢ pomo¢i pa sam se same pocela jake becati. Cula sam ih
kak su govorili da je to dober znak pa sam se nastavila jace rozditi. Kad su me deli mame h
krile, mam sam se prestala tuliti. Pri nje je bile tak tople i mefke i da sam to znala, odavne bi
bila presla ¢ez on klaustrofobic¢en tunel. Onda je pak bil na redu foto-sejsn (ziher je nasledne).
Usliedile su slike h sikakvim pozam. Ja h zraku z pupCanu vrpcu, na mame na trbuhu z nekakvu
cevdéicu h nosu, na mame pri liceku, z babicu tera igra ragbi, z glavnem doktorem teri je mami
rekel kak ima liepe zelene oci posle ¢ega se je mam bila porodila. A doj je mene kaj pital? Bi se
bila male zrihtala za naslikavanje. Dobre da sam prirodne fotogeni¢na. Nisam mogla verovati
kak sam mogla, vec prvoga dana, biti nekomu tak vazna, onak sa zobli¢ena, zguzvane, krvave,
sluzave koze i, jos k tomu, z onu kvrgu na glave od onuga tunela. Onda me pak babica zela,
odmotala z ruZicaste plahte, polievala h sudoperu z vodu, pehala po koZe, stalne neke mierila,
gurala mi pak neku ciev h nos, zdigala, vagala i neke furt zapisavala. Gruntala sam si: konacne
je gotova. Kad za pet minut je pak se to ponovila. Najemput je rekla: ,,Apgar 10 kroz 10, prava

odlikaSica!“ H tomu ¢asu sam skuzila da je ocena jake vazna. Mama je bila jake ponosna na
me, i na se, normalne, jer joj se splatile se one Sopanje z vitamini, minerali, folnu kiselinu i
nekakvim omega-3 masnim kiselinama, al joj je svekrva morala spoteknuti da je to se zbog
njenoga Spinata i sikakve zelenjave i domace svinjske masti tera je pak dobila na glasu. Posle

me je babica nalickala z neku kremu, liepe obliekla i odnesla h neku prostoriju de su bili si



nekak k meni sli¢ni. Zakaj su se oni jo$ navek tulili? Kaj ne znaju da je ocenjivanje gotove?
Nisam znala kaj sad bi pa sam se pocela nazaj tuliti i ja. Posle toga su mi tutnuli neku flaSicu
bielkaste tekucine od tere sam po cajtu zaspala. Zbudila sam se od droncanja h nekakvi bieli
kolica h teri su nas po dugem hodniku nekam peljali. Z menu su bile jo$ tri, kak kruh, male
Struce od terih mi jena nije dala mira. To je bil on najveksi decec h rodilistu kaj se rodil mam
posle mene i teri je mam zgledal fest pameten. Vec¢ su mu i lasi bili zrasli, tak je bil napreden.
Sirota njegova mama, sigurne ju je Zgaravica pekla kak vrag. Trabunjal mi je kak sad zna da
decu ne nosiju rode. Pak ja sam to znala dok sam jos pri mame h trbuhu bila, sam vidla h one
price teru mi je mama kupila kaj mi bu citala kad bum dosla doma. Tuka tukasta, bas je
pameten, a ja k tomu ciela ¢elava. Tak sam se znervirala i dobre da su babice ve¢ napamet
znale Cije je Cije diete, bez gledenja broji na plasti¢na narukvica kaj sme imeli mi i nase mame
iste. Al ja bi bila skuzila da su me k krive mame deli (i ona bi, kaj ne bi?). Brze sam se smirila
jer mi je mama dala neku Zmahnu bielkastu tekucinu od tere sam mam bila zaspala. Za nju
sam se morala jake pomuditi jer nije bila h one flasice, al se bum drugi put ve¢ trudila vleci kaj
nem morala onu GMO piti. Posle sam se nasla h nekakve sobice. Dosli su moji, njih osem (zate
je i bila tak mala). Normalne, tata, jena i druga baka, jen i drugi deda, teta, normalne, jena i
druga, i moj mali bratic, slikar naivac. Ne znam kak su mogli opce doijti jer je sikut po hodniku
pisale da su zabranjene posete zbog nekakvoga virusa. Ne znam e to liepa rie¢ otpira vrata ili
ak su dobre z mas¢u podmazana. Liepe me vuciju mam od prvoga dana. Al nek, meni je bile
liepe h te sobice i stiskala sam se k tate kak priljepek dok su me drugi gladili z rukami kak
hobotnice z kraki i se je diale na ljubaf. S druge sobe polek, de su bile babice, se je disale na
mito i korupciju, tursku kavu i babicine zagorske struklje. Sam Bog kaj su moje dvie babice jos
navek tak fletne i mam ih od jutra pocele sukati. Kad su moji presli doma, molila sam Bogeka
da i ja pem brze za njimi, kaj nem joS onu Zuticu pobrala i to od onuga dececa, sega
zarascenoga kak Elvis Prisli, kralja pameti, na teroga se bas se prijemlje.

Moje nagle izlazenje z tople ¢ahure nas je se fest zdrmale kak jen ogromen potres i
ispremesale veselje z boli. H te lepeze osecaja svojega prvoga dana, redu tulenja, pehanja,
hranjenja, spanja, preslacenja, posete najmilijih, zadovoljne sam pak zaspala. Drzala sam se
recepta da je srecna beba h isti mah i srecna mama, makar to znacile da bum spala kak beba
tera se budi ba$ sake dvie vure jer nigdar ni tak bilo da ni nekak bilo, pak ni vezda ne bu da
nam nekak ne bu.

